
Dejta Cicho – Frele

Ała! Wonsy!
Ty kaj!

Wiym, dziś srogi fajer, u Jorga geburstag jes,
Seba godoł mi już wczorej to
Ty kaj!
Ty, kaj tu mi leziesz po klatce i klupiesz fest
Cygaretom śmierdzi jak pieron

Sam grajom disco polo abo tyn metal,
Basy huczom gośniej niż aeroplan,
Cało ta muzyka to je groch z kapustom

Ja, jo wiym kaj w piwnicy wszystkie knefle som
Zaroz sie tam przejda i wyłoncza sztrom
Zanim jeszcze w halbie bydzie cołkiym pusto

Dejta cicho,
Już nie róbcie larma dzisiej z tom muzykom,
Bo w gipsdeka klupie z dołu opa krykom,
A za ścianom nyno Brajanek z Dżesikom,

Dejta cicho
Lepij idźcie do dom bo już ledwo dychom
Fto wos tukej wpuścioł jo sie ino pytom
Chyba wom się ślunsk pomyloł z Amerykom

Suba suba suba suba deeej

Kiero to tak ryczy, kiero z okna łeb wychylo
Słychać wos we wszystkich blokach
I w Bytomiu w familokach
(w familokach w familokach słychać)
Wiela wos tam jeszcze je
Wiela mo wos przylyź
Niy miyścicie siy w chałupie



Cisza nocno mocie w dupie

Z Biedronki halba durś rozlewajom
Śledziem se przegryzajom
Prziszli z całom kapelom
Niy przejmujom sie niedzielom
Łod tych basów trzynsie sie jak galert
Coły dom dom
A jo jutro fest na rano do roboty mom mom

Nawet bych tam poszła, ale nie lubia Roksany
Kiero kiero kiero beret mo łod zawsze porypany
Łona to jes boło libsta łod mojygo brata
Pożyczoła nie oddała nom małego Fiata

Dyć cicho to cicho, zgaście już to dicho
Jo znom policjanta, wos wszyskich pochyto
Puszcza smsa, Mirek przyjdzie w dresach,
Jak niy zaleg kajśtam przy delikatesach

A cicho to cicho, niech wos wszystkich licho
Dejcie mje pokój z tom gośnom muzykom
Mocie PKS-a prosto spod GS-a
Jak niy wiycie kedy sprowdzi wom Teresa

Słowa:  brak danych
Muzyka:  brak danych


